
Innovation, Science and Economic Development Canada 

ᑐᓴᒐᒃᓴᖅ 
ᓴᖅᑭᑎᑕᐅᑲᐅᑎᒋᔪᒃᓴᖅ 

ᓄᓇᓖᑦ ᓄᓇᕗᒻᒥ ᐃᑲᔪᖅᑕᐅᓛᖅᑐᑦ ᓱᒃᑲᓂᖅᓴᒃᑯᑦ ᐃᑭᐊᖅᑭᕕᒃᑰᕈᓐᓇᕐᓂᒃᑯᑦ 
ᖃᓂᒋᔮᓂ $50 ᒥᓕᐊᓐ ᑖᓚᑦ ᐱᐅᓱᕚᓪᓕᖅᑎᑦᑎᓛᖅᑐᑦ ᓱᒃᑲᔪᒥᒃ ᐃᑭᐊᖅᑭᕕᒃᑰᕐᓂᖅ ᖁᕐᓗᖅᑐᕐᒥᑦ ᐸᖕᓂᖅᑑᕐᒧᑦ 

ᓯᑎᐱᕆ 14, 2017 – ᐃᖃᓗᐃᑦ, ᓄᓇᕗᑦ – ᐃᓱᒪᒃᓴᖅᓯᐅᕐᓂᖅ, ᖃᐅᔨᓴᖅᑐᓕᕆᓂᖅ ᐊᒻᒪᓗ ᐱᕙᓪᓕᐊᔪᓕᕆᓂᖅ ᑲᓇᑕᒥ 

ᑲᓇᑕᒥᐅᑕᐃᑦ ᑕᒪᐃᓐᓂ 25ᓂ ᓄᓇᕗᒻᒥ ᓄᓇᓕᖕᓂ ᐃᑭᐊᖅᑭᕕᒃᑯᑦ ᐱᔅᓇᓯᓕᕆᔪᓐᓇᓛᖅᑐᑦ, ᐃᓚᐅᖃᑕᐅᔪᓐᓇᓛᖅᖢᑎᒡᓗ ᐅᖓᓯᒃᑐᒃᑯᑦ ᐃᓕᓐᓂᐊᕐᓂᕐᒥᒃ 
ᐃᖅᑲᓇᐃᔮᒃᓴᖅᓯᐅᕈᓐᓇᓛᖅᖢᑎᒡᓗ ᒐᕙᒪᑐᖃᒃᑯᑦ ᐱᕈᖅᑎᑕᖓᓂᑦ ᓱᒃᑲᔪᒥᒃ ᐃᑭᐊᖅᑭᕕᒃᑰᕐᓂᕐᒥᒃ ᐊᑭᖃᖅᑐᒥᒃ ᖃᓂᒋᔮᓂ $50 ᒥᓕᐊᓐ ᑖᓚᓂᒃ.  

ᑮᓇᐅᔭᖅᑖᖅᑎᑦᑎᓂᖅ ᐅᖃᖅᑕᐅᓚᐅᖅᑐᖅ ᓂᕈᐊᖅᑕᐅᓯᒪᔪᒧᑦ ᓇᕝᑏᑉ ᐸᐃᓐᔅ, ᒥᓂᔅᑕᒋᔭᐅᔪᖅ ᐃᓱᒪᒃᓴᖅᓯᐅᕐᓂᖅ, ᖃᐅᔨᓴᖅᑐᓕᕆᓂᖅ ᐊᒻᒪᓗ 
ᐱᕙᓪᓕᐊᔪᓕᕆᓂᕐᒧᑦ, ᐃᖃᓗᖕᓃᓵᓚᐅᖅᑎᓪᓗᒍ, ᓄᓇᓕᐅᖃᑕᐅᓪᓗᓂ ᐃᑲᔪᖅᑕᐅᓛᖅᑐᓂᑦ ᑖᔅᓱᒪᙵᑦ ᑮᓇᐅᔭᖅᑖᖅᑎᑦᑎᓂᐅᔪᒥᑦ. 

ᑮᓇᐅᔭᖅᑖᖅᑎᑦᑎᓂᖅ ᐊᐃᑦᑐᖅᑕᐅᓛᖅᑐᑦ ᐅᕘᓇ ᑲᑎᓐᓂᖅ ᐃᓱᒪᒃᓴᖅᓯᐅᕐᓂᖅ (Connect to Innovate), ᒐᕙᒪᑐᖃᒃᑯᓐᓄᑦ ᐱᓕᕆᐊᖑᓪᓗᓂ ᓄᓇᓕᖕᓂᒃ 
ᐱᔨᑦᑎᖅᑕᐅᙱᓗᐊᖅᑐᓂᒃ ᐃᑭᐊᖅᑎᕕᒃᑰᕈᓐᓇᖅᑎᑦᑎᓪᓗᓂ ᓱᒃᑲᓂᓕᖕᒥᒃ ᑕᓪᓕᒪᓂᒃ ᒪᒐᐱᑦᓂᒃ ᐃᑲᕐᕋᑎᒍᑦ ᐊᑐᓂ ᑎᑦᑕᕋᓛᕐᓂᒃ ᐅᖓᑖᓂᓘᓐᓃᑦ. 

ᑖᓐᓇ ᐱᓕᕆᐊᖅ ᑲᓇᑕᒥᐅᓂᒃ ᓇᓂᓗᒃᑖᖅ ᑲᓇᑕᒥ ᐃᓚᐅᖃᑕᐅᑦᑎᐊᕈᓐᓇᖅᑎᑦᑎᕗᖅ ᐃᑭᐊᖅᑭᕕᒃᑯᑦ ᑮᓇᐅᔭᓕᐅᕐᕕᐅᕙᒃᑐᒥ , ᓄᑖᓂᒃ ᐱᔅᓇᓯᓕᕆᔪᓂᒃ 
ᐱᕕᖃᖅᑎᑦᑎᓛᖅᑐᖅ, ᐊᒻᒪ ᑲᑎᑦᑐᓐᓇᖅᑎᑦᑎᓛᖅᑐᑦ ᐱᖃᑎᒥᓂᒃ ᐃᓚᒥᓂᒡᓗ ᓄᓇᕐᔪᐊᕐᒥᑦ. 

ᑮᓇᐅᔭᑦ ᓅᑕᐅᓛᖅᑐᑦ ᓄᐊᑦᐅᐊᑦᑎᐅᒃᑯᓐᓄᑦ (NorthwestTel), ᐊᕕᒃᓯᒪᔪᒥ ᐱᔨᑦᑎᖅᑎᐅᔪᑦ ᐅᖓᓯᒃᑐᒃᑯᑦ ᑐᓴᐅᒪᖃᑦᑕᐅᑎᓕᕆᓂᕐᒧᑦ. ᑖᓐᓇ ᒐᕙᒪᑐᖃᒃᑯᓐᓄᑦ 
ᐱᕈᖅᑎᑕᐅᔪᖅ ᓴᖅᑭᑎᑦᑎᔾᔪᑕᐅᓛᖅᑐᖅ $73 ᒥᓕᐊᓐ ᑖᓚᒃᑲᓐᓂᕐᓂᒃ ᓄᐊᑦᐅᐊᔅᑎᐅᒃᑯᓐᓂᑦ, ᓴᓇᓛᖅᖢᑎᒃ ᐃᑭᐊᖅᑭᕕᒃᑰᕈᓐᓇᐅᑎᓂᒃ ᐱᑕᖃᕆᐊᓕᖕᓂᒃ 
ᓱᒃᑲᓂᖅᓴᒃᑯᑦ ᐃᑭᐊᖅᑭᕕᒃᑰᖅᑐᖃᕈᓐᓇᓛᕐᒪ ᑕᒪᐃᓐᓂ ᓄᓇᓕᖕᓂ ᓄᓇᕗᒻᒥ. 

ᑖᓐᓇ ᑮᓇᐅᔭᖅᑖᖅᑎᑦᑎᓂᖅ ᐃᓚᒍᔭᐅᔪᖅ ᒐᕙᒪᑐᖃᒃᑯᑦ ᐃᓱᒪᒃᓴᖅᓯᐅᕐᓂᕐᒧᑦ ᐱᔪᓐᓇᕐᓂᕐᒧᓪᓗ ᐸᕐᓇᐅᑎ (Innovation and Skills Plan), ᐊᕐᕌᒍᕋᓴᕐᓄᑦ 
ᐸᕐᓇᐅᑕᐅᓯᒪᓪᓗᓂ ᐃᖅᑲᓇᐃᔮᕐᓂᒃ ᑮᓇᐅᔾᔭᒡᕕᐅᑦᑎᐊᕈᓐᓇᖅᑐᓂᒃ ᓴᖅᑭᑦᑐᖃᓛᕐᒪᑦ ᕿᑎᐊᓃᑦᑐᓄᑦ ᐃᓅᖃᑎᒌᒃᑐᓂ ᑕᐃᒃᑯᓄᖓᓗ 
ᕿᑎᐊᓃᓕᖃᑕᐅᓇᓱᒃᑐᓄᑦ.  

ᐅᖃᖅᑕᐅᓯᒪᔪᑦ 

“ᐃᑭᐊᖅᑭᕕᒃᑰᕈᓐᓇᕐᓂᖅ ᒫᓐᓇᐅᓕᖅᑐᖅ ᐱᑕᖃᕆᐊᖃᓪᓚᕆᓕᖅᑐᖅ ᐅᓪᓗᑕᒫᑦ ᐃᓅᓯᑦᑎᓐᓂ. ᑲᓇᑕᒥᐅᑕᐃᑦ ᐃᑭᐊᖅᑭᕕᒃᑰᖅᐸᒃᑐᑦ ᐃᔨᓪᓕᐊᕐᓕᔨᕆᓕᕐᓄᑦ. 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᖁᕕᐊᓇᖅᑐᖅᓯᐅᖅᑐᓄᑦ ᐊᒻᒪᓗ ᓂᐅᕕᕋᕆᐊᖅᐸᒃᖢᑎᒃ. ᓱᒃᑲᓂᖅᓴᒃᑯᑦ ᐃᑭᐊᖅᑭᕕᒃᑰᕈᓐᓇᕐᓂᖅ ᑲᓇᑕᒥᐅᑕᓂᒃ 
ᐃᓱᒪᒃᓴᖅᓯᐅᕈᓐᓇᖅᑎᑦᑎᕗᖅ. ᐊᔪᙱᓕᖅᐹᓪᓕᕈᓐᓇᖅᑎᑦᑎᔪᖅ ᐱᓕᒻᒪᒃᓴᖅᕈᓐᓇᖅᑎᑦᑎᓪᓗᓂᓗ ᐆᒃᑐᕈᓐᓇᓛᕐᒪᑖ ᐃᖅᑲᓇᐃᔮᓂᒃ ᑮᓇᐅᔾᔭᒃᓴᑦᑎᐊᕐᓇᖅᑐᓂᒃ. 
ᒥᑭᓛᖑᔪᑦ ᐱᔅᓇᓰᑦ, ᓱᖁᑕᐅᓇᓂ ᓇᓃᒻᒪᖔᑕ, ᐃᓚᐅᖃᑕᐅᑦᑎᐊᕈᓐᓇᖅᑐᑦ ᓄᓇᕐᔪᐊᕐᒥ ᓂᐅᕕᕐᕕᐅᖃᑦᑕᖅᑐᒥ ᓄᓇᕐᔪᐊᕐᒥᓗ ᐃᓕᓴᕆᔭᐅᓕᕐᓗᑎᒃ 
ᐃᒪᓐᓇᑳᓪᓚᒃ ᓱᒃᑲᓂᖅᓴᐅᔪᒥᒃ ᐃᑭᐊᖅᑭᕕᒃᑎᒍᑦ. ᐃᓱᒪᓐᓇᕈᓐᓃᕆᐊᖃᖅᐳᖅ ᓱᒃᑲᓂᖅᓴᒃᑯᑦ ᐃᑭᐊᖅᑭᕕᒃᑰᕈᓐᓇᕐᓂᖅ ᐊᒃᖢᙱᑦᑐᖅᓯᐅᑕᐅᔪᖅᑎᑐᑦ.” 
– ᓂᕈᐊᖅᑕᐅᓯᒪᔪᖅ ᓇᕝᑏᑉ ᐸᐃᓐᔅ, ᒥᓂᔅᑕᒋᔭᐅᔪᖅ ᐃᓱᒪᒃᓴᖅᓯᐅᕐᓂᖅ, ᖃᐅᔨᓴᖅᑐᓕᕆᓂᖅ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ

“ᑖᓐᓇ ᐱᒻᒪᕆᐅᔪᖅ ᐱᕈᖅᑎᑦᑎᓂᖅ, ᐃᓚᒋᔭᐅᓪᓚᓕ ᐱᑕᖃᕆᐊᖃᓪᓚᕆᒃᑐᒧᑦ ᑲᑎᓐᓂᖅ ᐃᓱᒪᒃᓴᖅᓯᐅᕐᓂᕐᒧᑦ ᐱᓕᕆᐊᕐᒧᑦ, ᐊᑐᐃᓐᓇᐅᑎᑦᑎᓛᖅᑐᖅ ᓄᑖᕐᓂᒃ 
ᐱᕕᒃᓴᑦᑎᐊᕙᒃᓂᒃ ᐃᓕᓐᓂᐊᕐᓂᕐᒧᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᑕᒪᐃᓐᓂ 25ᓂ ᓄᓇᓕᖕᓂ ᓄᓇᕗᒻᒥ. ᐃᓱᓕᓚᐅᖅᑎᓐᓇᒍ 
2019, ᐃᓕᓐᓂᐊᕐᕖᑦ, ᐋᓐᓂᐊᕐᕖᑦ, ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓄᓇᕗᒻᒥ ᓱᒃᑲᓂᖅᓴᓪᓛᓗᒃᑯᑦ ᐃᑭᐊᖅᑭᕕᒃᑰᕈᓐᓇᓛᖅᑐᑦ ᐅᓪᓗᒥᓕᓴᖅ 
ᐊᑐᐃᓐᓇᐅᔪᒥᑦ. ᑲᓇᑕᐅᑉ ᐅᑭᐅᖅᑕᖅᑐᐊᓂ ᓯᕗᓕᖅᑎᐅᓪᓗᑎᒃ ᑐᓴᐅᒪᔾᔪᑎᓕᕆᓂᕐᒥ, ᓄᐊᑦᐅᐊᔅᑎᐅᒃᑯᑦ ᖁᕕᐊᒃᓱᒃᑐᒻᒪᕆᐅᕗᑦ ᐱᒻᒪᕆᐅᔪᒥᒃ 
ᐃᓚᐅᖃᑕᐅᔪᓐᓇᕐᒪᑕ ᓄᓇᕗᒻᒥᐅᑦ ᐱᐅᓂᖅᓴᒥᒃ ᐃᑲᖅᑭᕕᒃᑰᕈᓐᓇᐅᑎᖃᓕᓛᕐᒪᑦ ᐱᔨᑦᑎᖅᑕᐅᖃᑦᑕᓛᕐᒪᑕᓗ.” 
– ᑰᑎᔅ ᓵ, ᐊᖓᔪᖅᑳᕐᔪᐊᖅ, ᓄᐊᑦᐅᐊᔅᑎᐅᓪ

ᓇᐃᑦᑐᑦ ᓱᓕᔪᑦ 

• $500 ᒥᓕᐊᓐ ᑖᓚᑦ ᐱᕈᕈᑕᐅᔪᑦ ᒐᕙᒪᑐᖃᒃᑯᑦ ᑲᑎᓐᓂᖅ ᐃᓱᒪᒃᓴᖅᓯᐅᕐᓂᕐᒧᑦ (Connect to Innovate) ᐱᓕᕆᐊᖓᓂᑦ ᑐᕌᒐᖃᖅᑐᖅ ᓴᓇᓂᕐᒥᒃ
ᑐᙵᕕᒋᔭᐅᓛᖅᑐᒥᒃ ᓱᒃᑲᔪᒃᑯᑦ ᐃᑲᖅᑭᕕᒃᑰᕈᓐᓇᐅᑎᓂᒃ. ᑐᙵᕕᒋᔭᐅᔪᑦ ᐃᑭᐊᖅᑭᕕᒃᑰᕈᓐᓇᐅᑏᑦ ᐊᖅᑯᑎᒋᔭᐅᕙᒃᑐᑦ ᓅᑦᑐᓐᓇᕈᑕᐅᓪᓗᑎᒃ
ᖃᐅᔨᒃᑲᐃᔾᔪᑎᓂᒃ ᓄᓇᓕᖕᓂᑦ ᓄᓇᓕᖕᓄᓪᓗ. ᑖᒃᑯᐊ ᐊᖅᑯᑏᑦ ᐊᖏᔪᒻᒪᕆᖕᓂᒃ ᖃᐅᔨᒃᑲᐃᔾᔪᑎᓂᒃ ᐅᓯᓲᖑᔪᑦ ᐱᑕᖃᕆᐊᓕᖕᓂᒃ ᐃᓕᓐᓂᐊᕐᕕᖕᓄᑦ,
ᐋᓐᓂᐊᕐᕕᖕᓄᑦ, ᐅᖃᓕᒫᒐᖃᕐᕕᖕᓄᑦ ᐊᒻᒪᓗ ᐱᔅᓇᓯᓄᑦ ᑲᔪᓯᑦᑎᐊᕈᓐᓇᕐᓂᐊᕐᒪᑕ ᓄᓇᕐᔪᐊᕐᒥ ᖃᕋᓴᐅᔭᒃᑰᖅᐸᒃᑕᓂ.

• ᑲᑎᓐᓂᖅ ᐃᓱᒪᒃᓴᖅᓯᐅᕐᓂᕐᒧᑦ ᑮᓇᐅᔭᖃᖅᑎᑦᑎᓛᕐᒥᔪᑦ “ᑭᖑᓪᓕᕐᒥ ᒪᐃᔪᓪᓂᒃ” ᑲᑎᑦᑐᓐᓇᓛᕐᒪᑕ ᐃᒡᓗᖃᖅᑎᐅᔪᑦ ᐃᑭᐊᖅᑭᕕᒃᑰᕈᓐᓇᙱᑦᑐᓂᒃ
ᓱᒃᑲᓂᓕᖕᓂᒃ ᐊᒃᓱᓪᓘᓐᓂᑦ ᑕᓪᓕᒪᓂᒃ ᒪᒐᒥᑦᓂᒃ ᐊᑐᓂ ᑎᑦᑕᕋᓛᖅ.

https://www.canada.ca/en/innovation-science-economic-development/programs/computer-internet-access/connect-to-innovate.html
http://www.nwtel.ca/
http://www.budget.gc.ca/2017/docs/bb/brief-bref-en.html#section1
https://www.canada.ca/en/innovation-science-economic-development/programs/computer-internet-access/connect-to-innovate.html

ᐊᒃᑐᐊᔪᑦ ᑲᓱᕐᕖᑦ 
 
Connect to Innovate website  
 
ᒪᓕᒃᓴᕈᒃ ᒥᓂᔅᑕ ᑐᐃᑐᑎᒍᑦ: @MinisterISED 

ᖃᐅᔨᒋᐊᕐᕕᒃ 
 
ᑳᕈᓪ ᐅ. ᓵᔅᕕᓪ  
ᑐᓴᐅᒪᑎᑦᑎᓕᕆᔨ 
ᐊᓪᓚᒡᕕᖓᑕ ᒥᓂᔅᑕᐅᑉ ᐃᓱᒪᒃᓴᖅᓯᐅᕐᓂᖅ, ᖃᐅᔨᓴᖅᑐᓕᕆᓂᖅ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ  
343-291-2500 
 
ᑐᓴᒐᒃᓴᓕᕆᔩᑦ 
ᐃᓱᒪᒃᓴᖅᓯᐅᕐᓂᖅ, ᖃᐅᔨᓴᖅᑐᓕᕆᓂᖅ ᐊᒻᒪᓗ ᐱᕙᓪᓕᐊᔪᓕᕆᓂᖅ ᑲᓇᑕᒥ 
343-291-1777 
ic.mediarelations-mediasrelations.ic@canada.ca 
 

https://www.canada.ca/en/innovation-science-economic-development/programs/computer-internet-access/connect-to-innovate.html
https://twitter.com/MinisterISED
mailto:ic.mediarelations-mediasrelations.ic@canada.ca

